
იყო და არა იყო რა,. ერთ დღესაც ცისარტყელას ბოლოს, ან ვინ იცის, იქნებ დასაწყისში ქვეყნიერებას მარტორქა მოევლინა.  ცაზე ცისატყელის გამოჩენა სწორედ იმის ნიშანია, რომ მარტორქა იბადება. ეს იშვიათი მოვლენაა და შესაბამისად მარტორქებიც იშვიათი ქმნილებებია. ყოველი მარტორქა რქის გარეშე იბადება. რქის მოპოვებისთვის მრავალწლიანი შრომაა საჭირო. ჩვენს პატარა მარტორქას ძალიან უნდოდა ჰქონოდა 

 რქა, რომლითაც შეძლებდა თავი მოეწონებინა .  ზუსტად ისეთი, როგორც დედიკოს და მამიკოს ჰქონდა. მშობლებს უჭირდათ იმის ახსნა, რომ თვითონ რქა არ იყო მნიშვნელოვანი, არამედ ის, თუ რის სიბოლოს წარმოადგენდა იგი. პატარა მარტორქამ გადაწყვიტა რაც შეიძლებოდა სწრაფად მოეპოვებინა რქა.  მშობლებს სთხოვა მისთვის ეყიდათ. 

· ეს შეუძლებელია - პასუხობდნენ მშობლები. 

· არსად არ იზრდება? არც მისი გაკეთება შეიძლება?! - კითხულობდა პატარა. 

· არა, ჩემო ბიჭუნა - პასუხობდა დედა. 

როცა კითხვებით შეწუხებულმა მშობლებმა დაგაწყვიტეს მისთვის რქის საიდულო გაემხილათ,   პატარა მარტორქა სიხარულით აღარ იყო. სიხარული მალევე გაქრა, როცა გაიგო, რომ რქის მოსაპოვებლად საჭირო იყო რაიმე ლამაზის, კარგის და მნიშვნელოვანის გაკეთება. პატარა მარტორქამ გადაწყვიტა არ დანებებულიყო და რქისთვის ებრძოლა. გავიდა რამოდენიმე დღე და პატარამ ისევ ვერ მოიფიქრა რა შეიძლებოდა  გაკეთებინა, რაც ლამაზი იქნებოდა. თავიდან ხატვა დაიწყო, მაგრამ შედეგით უკმაყოფილომ ნახატი გააჩუქა, მას აჩუქა, ვისაც ეს ნახატი მოეწონა. შემდეგ ქვიშისგან ციხესიმაგრეების შენება დაიწყო. არც ციხესიმაგრეები მოეწონა და ერთ გოგონას აჩუქა, რომელიც მათით დანახვისთანავე აღფრთოვანდა. ასე მთავრდებოდა ყოველი ცდა. მოწყენილმა და დათრგუნულმა მარტორქამ გადაწვყიტა რაიმე კარგი გაეკეთებინა. 
· ეს ხომ ძალიან მარტვია, - თქვა მარტორქამ. ბებიამ კარგი, ძალიან კარგი ხილის ფაფის გაკეთება ასწავლა. ამჯერად ყველაფერი გამოვა, - გაიფიქრა მან. 
მთელი დღე სამზარეულოში გაატარა. ბებიის რეცეპტით გაკეთებული ფაფით ქვაბები გაავსო და საკუთარი თავით ამაყმა გადაწყვიტა წარმატება მამისთვის გაეზიარებინა. 
· ძალიან გემრიელი ფაფაა - შეაქო მამამ.  - მაგრამ მგონი დავალების არსი ბოლომდე ვერ გაიგე,-  დასძინა.

დათრგუნულმა მარტორქამ, ფაფას ხელი დაავლო, გარეთ გავიდა და ღარიბ-ღატაკებს დაურიგა. შემდეგ კი სახლში დაბრუნდა და მოწყენილმა უამბო დედას თავისი წარუმატებლობების შესახებ. 

· თუ ვერაფერი ლამაზი და კარგი ვერ გავაკეთე, ვერც მნიშვნელოვანს გავაკეთებ,- აქვითინებულმა უთხრა დედას. 

· - ჩემო პატარა ბიჭუნა,  ძალიან ლამაზი საქციელი იყო ის, რომ შენი ნახატებით სხვები გაახარე. კარგი იყო ის, რომ საჭმელი უწილადე ყველას, ვინც მშიერი იყო, სხვებზე ზრუნვა ძალიან მნიშვნელოვანია - უთხრა დედამ. 
სწორედ ამ მომენტში პატარას შუბლზე მისი სანატრელი რქა გამოჩნდა. მარტორქას ძალიან გაუხარდა,  მაგრამ უკვე იცოდა, რომ,  რქა კი არ არის მნიშვნელოვანი, არამედ ის, თუ რას ვაკეთებთ და როგორ ვცხოვრობთ. მარტორქის სილამაზე, ისევე როგორც ადამიანისა, იმაში გამოიხატება, თუ რას აკეთებს და არა იმაში, თუ როგორ გამოიყურება. 

